
Ij aktak ulmusj galga dárbahit aktu surggat. 
Dan diehti la Svieriga girkko ájádusájt ja 
oajvvadusájt tjoahkkim ma midjij guorraul­
mutjijda álkkebun dahki gávnnut suv diehti 
guhti surggá. Surgov ij máhte divvot, valla 
gå dav juogat de buorebut dav gierddá. 
Vuodon oajvvadusájda li Svieriga girkko 
guhkaájggásasj diedo gåk surgulattjajt 
duosstot ja doarjjot, ja li ájgodum vuostasj 
viehkken, vuostasj ájge, gå jábmem duosstu. 
Gájkka surgo li sierralágátja ja duohtavuoda 
jalik bagádusá e gávnnu. Vájbi danen aj nåv 
ålos jiebbi ietjá ulmutjij surgguj oassálasstet. 
Dáj oajvvadusáj Svieriga girkko doajvvu 
ålobu dåbdduji jaskadabbon ja li ienep 
gárvvása, vaj aktak ij aktu surgguj bátse.

Mij la vuostasj viehkke 
surggobále?

Vuostasj viehkke 
surggobále

Oajvvadusá ma álkkebun dahki 
surgulattja guoran gávnnut

Oajvvadusá dán affissjan li dåssjå muhtema moattet dagos 
majt mij guorraulmutja máhttep surgulattjaj dahkat. Ale 
uhtseda binnep dagov, unnep dahko aj máhttá ednagav 
mierkkit. Jus sidá ienep doarjjagav jali soabmásav gejna 
ságasta de maná tjoaggulvisdåhpåsit. Dån gávna akta­
vuohtadiedojt ja ienep duohta oajvvadusájt webbabielen
svenskakyrkan.se/forstahjalpenvidsorg

”Var inte rädd, jag är med dig. Ängslas inte, jag 
är din Gud. Jag ger dig styrka och hjälper dig, 
stöder och räddar dig med min hand.” 
(Jes 41:10)

Vássteda aktavuoda åvdås
Gájkin ájnnasamos ihkap la mij ep aktavuoda åvdåsvásstá­
dusáv surgulattjaj bieja. Ep muojon lulu javllat ”skuolkasta 
munji jus la juoga, mån lav dánna” dan diehti gå surgulasj 
vájbi ij nagá årrot sån gut ietjas gullen dahká. De buorep 
la jus javllap ”Skuolkastav dunji dijstagá vaden, vássteda 
jus nagá”. Muhttijn ij vássteda ja årrus de nåvti, surgulasj 
ij agev nagá vásstedit, valla máhttep de vaden ja vaden 
skuolkkat. 

Vatte sajev 
Ålos gudi gájka ietjasa aktavuodav ja mujtojt mannijn adni 
suv avta bále álu surggi. Ájnas la mij adnep surgulattjav 
guovddelin vaj ep iehtjama mujtoj ja dåbdoj suv duoppeda. 
Hähttup mujttet surgulattja dåbdojt vuostatjin biedjat, 
makkára ájn li. Mijá ájádusá ja giehto li diedon aj ájnnasa – 
valla älla ájnnasabmusa.

Álgada 
Buorre l jus mij gudi suv doarjjop sunji árggabargov oajv­
vadip. Bivddi svarkkaj, gähttje filmav jali nåvkå váttsa­
tjihtte. Ålos gudi li surggamin åhtsåli bårkatjav ja ieme 
viessomav surgo sinna. Usjudalá sån gev bivddi ihkap 
vuornnu boahtemis ja dat la dåhkkidahtte, ájnnasamos la 
mij gahtjap – ja mij vat duosstap gahtjat. 

Vuoseda lahkavuodav
Ålos mijás balli ilá lahka nággit ja álu häjttá dan láhkáj vaj 
ep åvvå guláda. Soajttá nåvti mij ussjolip surgulasj dárbaj 
ráfev adnet jali vuorddep gullumis vehik desik ”värámus la 
vássám”. Ájnas la mij tjielggasit vuosedip mij danna gávnn­
up vaj surgulasj ij aktu, ålggolin jali ebdalussjan dåbddu.

Boarkki sjávodisvuodav 

Ane gierddisvuodav

Muhtema dåbddi låssåk la guládit guorraulmutjij gut 
surggá. Majt javlav? Javla jus ber sjávvun jali tjierrogoahtá? 
Valla ájnnasamos ij la mejt javllap ájnat vaj mij sjávodi­
svuodav boarkkip. Ja muhttijn la sms:a buorep tjoavdos 
telefåvnås dajna gå álkkebut tjállá ja rádjá.

Juohkka surgulattjan la ietjas surggobarggo, mav mij 
vierttip dádjadit ja gierddat. Máhttá sjaddat nåvti vaj mij 
gähttjalip surgov ierijt jaskadahttet jali vájbbap gå ij suono. 
Surgon ij la buoremus-åvddåla-biejvve ja ij gávnnu vissa 
ájgge surggat. Muhtem ájádusájt dárbaj gärddodit, ja danen 
dibde duv guorraulmutjav gärddodit, máhttá årrot ájnas 
oasse dádjadittjat ja surgujn bargadit.


